
КОМИ РЕСПУБЛИКАЛӦН
ОЛАНПАС

«Коми Республикаын мирӧвӧй ёрдысьяслӧн 
удж йылысь юӧрӧн вӧдитчыны позянлунсӧ могмӧдӧм йылысь» 

Коми Республикаса Оланпаслӧн 6 статьӧ вежсьӧм пыртӧм йылысь

Примитӧма Коми Республикаса
Каналан Сӧветӧн                                        2022 вося вӧльгым тӧлысь 30 лунӧ

1 статья.  Пыртны «Коми Республикаын мирӧвӧй ёрдысьяслӧн удж
йылысь  юӧрӧн  вӧдитчыны  позянлунсӧ  могмӧдӧм  йылысь» Коми
Республикаса  Оланпаслӧн  6  статьяӧ (Коми  Республикаса  канму  власьт
органъяслӧн индӧд-тшӧктӧмъяс, 2010, 23 №, 542 ст.; 2011, 47 №, 1331 ст.;
48 №, 1370 ст.; 2018, 6 №, 91 ст.; 2022, 5 №, 44 ст.) татшӧм вежсьӧм сійӧс
тадзи гижӧмӧн:

«6 статья. Мирӧвӧй ёрдысьяслӧн удж йылысь юӧрӧн, мый
                   йӧзӧдӧма «Ӧтуввез» юӧртан да телекоммуникация
                   везйын, вӧдитчыны позянлунсӧ могмӧдӧм
1.  Мирӧвӧй  ёрдысьяс  аслас  удж  йылысь  юӧр  йӧзӧдӧм  могысь

вӧдитчӧны  «Ӧтуввез»  юӧртан  да  телекоммуникация  везйӧн  (водзӧ  –
«Ӧтуввез»  вез),  кӧні  лӧсьӧдӧны  официальнӧй  сайтъяс  электроннӧй
пошталысь инпасъяссӧ индӧмӧн, кытчӧ позьӧ ыстыны запроссӧ, а сідзжӧ
лӧсьӧдӧны  официальнӧй  лист  бокъяс  Россия  Федерацияса  оланпастэчас
серти.

2. Официальнӧй сайтъяс, официальнӧй лист бокъяс лӧсьӧдан, сэтчӧ
мирӧвӧй ёрдысьяслӧн удж йылысь юӧр йӧзӧдан пӧрадоксӧ, индӧм юӧрсӧ
выльмӧдан  кадколастъяссӧ  урчитӧны  Россия  Федерацияса  оланпастэчас
серти.

3.  Мирӧвӧй  ёрдысьяслӧн  официальнӧй  сайтъясын,  официальнӧй
лист  бокъясын  юӧрсӧ  йӧзӧдӧны  рочӧн.  Эм  кӧ  позянлун,  мирӧвӧй
ёрдысьяслӧн официальнӧй сайтъясын, официальнӧй лист бокъясын юӧрсӧ
сідзжӧ позьӧ йӧзӧдны мукӧд кыв вылын.».

2 статья. Тайӧ Оланпасыс вынсялӧ сійӧс официальнӧя йӧзӧдан лун
бӧрын дас лун кольӧм мысти.

Коми Республикаса Юралысь                                                             В.В. Уйба

Сыктывкар
2022 вося ӧшым тӧлысь 5 лун

